"Алғашқы баспалдағым" мерекелік кеші.
"Мектеп жылдары" әнінің фонограммасы аясында мектеп залына бірінші сынып оқушылары кіреді.
Оразгүл: Қош келдіңдер, балалар,
                Қыздар мен ұл балалар
Қош келдіңіз, көрермен,
Біздің ата-аналар!
Гүлден: Болады ондай сәт
Әркімнің басында
Бірінші сыныбың
Ұмытылмайды 
Бірінші оқулық
Бірінші сабағың
Алғаш рет естіген
Қоңырау сыңғыры.
Бірінші  тәлімгерің-
Алғашқы ұстазың,
Айқара есік ашып
Қуанып қарсы алған.
Оразгүл: Құттықтау үшін сөз мектеп директоры Кожагулова Гүлден Табаевнаға беріледі.
Директор балаларды, ата-аналарды құттықтайды.
Гүлден: Мерекемізді бастауға сөз 1 сынып оқушыларына беріледі.
Айдана: Қош келіпсіз бізге бүгін
Әкелер мен аналар,
Қош  келіпсіз, қонақ болып
Ардақты біздің ұстаздар.
Құттықтаймыз бәріңізді
Мерекемен бүгін біз
Нұрасыл:Егер бәрі дайын болса:
Кітап, қалам, дәптерің
Кітаппенен достасуға
Шақырамыз осында!
Гаухар: Сәнді оқушы киімі
               Келеміз біз көшемен
               Қызықтап бәрі қарайды,
               Жүздерінде күлкімен
Аружан: Өзім-ақ барам мектепке,
Алаң болма, анашым
Сәби емен мен енді
Оқушымын мектепте!
Уали: Сәлем, мектеп!
Оқуға саған келдік біз!
Қоңырау міне соғылды.
Оқу жылы басталды
Барлығы: Дос боламыз бәріміз
                   Танысыңыз 1 "Ә"
Оразгүл: Қымбатты балалар! Бүгін біз үлкен мереке"Алғашқы баспалдақ" мерекесіне жиналып отырмыз. 2 ай бұрын мектеп табалдырығын аттаған сәтте сендер ешқандай мектеп ережесі мен заңдарын білмейтін едіңдер. Ал қазір сендер мектеп тәртібін біліп, білім теңізіне алғашқы қадам жасадыңдар, алғаш рет қиындық дегеннің не екенін бідіңде, бірақ ешқайсың қыңқыл шығарып, үйге кетем деген жосыңдар. Сендер мұғалімнің сөзіне құлақ салып, үй жұмысын мқият орындап келеді үйрендіңдер. Сыныптастарыңның арасынан алғашқы достарыңды таптыңдар. Енді сендерді нағыз оқушы деп айтуға болады. Бүгін біз сендерді оқушы қатарына қабылдаймыз.
Гүлден: Қонақтар назарына 1 "Ә" сыныбының визит карточкасын ұсынамыз
Ерназ: Мектеп біздің сияқты
Екінші туған үйіміз
Білімді де аламыз,
Достықты да танимыз
Гаухар С:Босағасын аттадық,
Кең де жарық мектептің
Күндеріміз көңілді
Бірге өткізер мектепте
Нұрасыл:Қараңдаршы түріме
Бақыттымын мен бүгін!
Оқушымын өйткені,
Сыныптан көп дос таптым
Әмина: Оқу маған ұнайды,
Жауаптан да қашпаймын.
Тапсырмадан қорықпай
Орындаймын ерінбей.
Амангелді: Оқушымыз енді біз-
Қыдыруға уақыт жоқ.
Ирек салу дәптерге-
Сондай қиын тапсырма!
Аружан: Тәртіпке де үйрендік,
Жаттығу ерте жасауға
Апай кіріп келгенде
Орнымыздан тұруға!
Уали: Сәби десін бізді әлі!
Баға мейлі қоймасын.
Күнделікте жоқ бізде,
Оқушымыз бәрібір
Гаухар Ж: Оқыған соң білдім мен,
Кітапхана не екенін.
Математик атандым-
Санап үйде барлығын
Айдана: Портфелімде жап-жаңа
Қарындаштар кәделі
Оларға да жұмыс бар-
Сызу, бояу, әдемі.
Еркежан: Дәптерлерім қаптаулы,
Жаға-жеңім мұнтаздай
Тазалықты білеміз
Жаңа келген болсақ та!
Амангелді:Оқимыз да жазамыз
Қосамыз да, аламыз.
Үйренетін нәрсе көп,
Ерінбесең болғаны.
Ерназ: Білеріміз көп алда!
Кітаптар көп оқитын!
Осы жолмен бізге әлі
Жүру керек он бір жыл.
Әмина: Сыныпта жоқ бір тыным,
Сабақтан сабақ жалғасып.
Бәрінен де қиыны
Үзілістің қысқасы.
Гаухар С: Сыңғыр етті қоңырау
Сабақ бітті, алақай
Болып қалды қызық іс-
Оның аты - ҮЗІЛІС!
Еркежан: Сөмкем толы арқамда
Кітап, қалам, дәптерлер,
Жай ғана енді бала емес,
Енді біз - ОҚУШЫМЫЗ!
Гүлден: Бірінші сынып "Біз мектепке барамыз" әнін орындайды. Қабыл алыңыздар!
Оразгүл: Балалар, бізге қонақтар келіп қалыпты. Таныдыңдар ма? Дұрыс бұлар Білгір мен Дымбілмес.
Оқушылармен амандасады.
Білгір: Қымбатты балалар, мерекелерің құтты болсын! Біз сендерге жұмбақ айтқалы келдік. Сендердің тапқырлықтарыңды тексеріп көрмекпіз.
Дымбілмес: Қыздар менен ұлдарда
Дәптер менен кітап бар.
Еңбектеніп, тынбайды
Назар салып тыңдайды.
Баласындай бір үйдің
Кім болды екен бұлар?    (Оқушылар)
Білгір: Анасындай олардың
Білімменен бөлісер
Еңбекке де баулиды
Оқуға да баулиды
Жазуға да, санауға
Сурет, мүсін салуға.  (Мұғалім)
Дымбілмес: Тор көз жолды болады,
Сандар мен сөз толады.
Қолыңнан не келерін
Көз алдыңа тосады. (дәптер)
Білгір: Суға сүңгиді,
Бояулармен боянады
Альбомыңның бетіне
Гүл салғанды ұнатады (қылқалам)
Дымбілмес: Жарайсыңдар балалар. Енді мен сендермен бір ойын ойнайын. ойын шарты мынадай. Берілген карточкаларды алып, тапсырмаларды орындап сандар қатарын құрамыз.
Білгір: Жарайды кәне ойнайық.
Ойын- тапсырмасы ойналады.
Білгір: Жарайсыңдар балалар! Ақылды екендіктеріңді көрсеттіңдер. Оқуда табыстан табысқа жете беріңдер.
Дымбілмес: Білгір біз балалардың білімдерін тексердік. Ал балалардың қандай өнерлері бар екенін көрмедік қой.
Білгір: Иә, дұрыс айтасың. Балалар сндердің қандай өнерлерің бар?
Оқушылардың жауаптары айтылады.
Би "Вальс"
Дымбілмес: Жарайсыңдар білімді ғана емес өнерлі балалар екенсіңдер.
Білгір: Тамаша Оқуда табыстан табысқа жете беріңдер. Сендердей білімді балаларға сыйлығымыз бар.
Сыйлықтар таратылады.Қоштасып шығып кетеді.
Гүлден: Қандай жақсы балалар едіңдер. Оқушы деп саналуға лайық екендіктеріңді көрсеттіңдер.
Мұғалім: Ал қазір, менің қамбатты оқушыларым, салтанатты сәт- ант қабылдау сәті туды.
Фанфар даусы шығып,бірінші сынып оқушылары орындарынан тұрады. Мұғалім ант сөзін оқиды, оқушылар қайталайды.
Ант сөзі:
Біз, бірінші сынып оқушылары,
Отанымызды сүюге
Білім алуға,
Ақылды болуға
Адал да қайырымды болуға
АНТ ЕТЕМІЗ! АНТ ЕТЕМІЗ! АНТ ЕТЕМІЗ!
Оразгүл: Оқушы атануларыңмен құттықтймыз!
Гүлден: Ал енді қоштасар алдында мектебіміздің тәжірибелі оқушыларының дана ақылдары мен тілектеріне құлақ салыңыздар.
9 сынып оқушыларының сөзі.
__________Көптен күткен сәт туды,
Сен оқушы атандың.
Енді бізге құлақ сал,
Ақылымызды ұғып ал.
Ертең ерте тұрғайсың
Тап -таза жуынғайсың.
Ал сабақта қалғыма,
Ұйықтау үшін бардың ба?
__________Тәртіпке үйрен басынан
Киімдерің жинаулы.
Кітаптарың қаптаулы,
Портфелің қаттаулы.
Таза болсын киімің,
Басқаларға өнеге.
Сабақ тыңда, күле берме,
Әрі-бері жүре берме.
_________Мазақтама, мақтанба,
Көмегіңді аяма.
Батылдау бол, жасыма
Дос көп болар қасыңда.
Мектебіңді бағала,
Аяғыңды тазала.
Оқу-жазу үйреніп,
"Бес" алудан жаңылма.
__________Бізде өткенбіз бұл жолдан,
Қиын емес ұмытпа.
Ақ жол саған тілейміз,
Мектебіңді  ұлықта.
Ән "Балалығым балғын шағым".
Оразгүл: Ақ жол тілейміз, қымбатты балалар! Табысты болыңдар. Дендерің сау, мықты болыңдар.
Гүлден: Құрметті қонақтар! "Алғашқы баспалдағым " атты  мерекелік кешіміз осымен аяқталды. Келіп тамашалағандарыңызға көп рахмет.
Бірге: Сау саламатта болыңыздар!

